DONDERWEER

Professor, Doktor of meneer,

al is ons hoe van status bewus

Is daar iets wat ons reduseer

tot net dir wat ons werklik is. .

Geen mens of dier kan ordentlik rus

te midde van 'n donderspel

Al slaan die blitse meestal mis

begryp mens jou kleinheid alte wel.

Selfs dapper die bliksems tel

kan die impak op ons nie keer

Die ruimtes rondom word 'n sel

en jy word ge-intimideer !

As dit dreun en rol skrik mens nie soseer

want dit gebeur vêr hiervandaan

maar as dit kraak en skeur

dan skrik jy jou gedaan !

As die weer dan hier naby slaan

met helder perswit flikkerlig

Is dit of hoor en sien vergaan

jy weet dis nutteloos om te vlug.

'n Vuurtong wat van die hemel brug

tog indirek sal dit die aarde bou

verstaan dit as natuur se sug

wanneer sy oor die droogte rou.

Mensie klein onder wolkeblou

Mensie in die storm verloor

Iets om altyd te onthou

Gelukkig darem dat God jou hoor !

